Ամփոփաթերթ

«Հայաuտանի Հանրապետության կառավարության 2018 թվականի նոյեմբերի 22-ի N 1321-Ն որոշման մեջ լրացումներ 

և փոփոխություններ կատարելու մասին» Կառավարության որոշման նախագծի կապակցությամբ շահագրգիռ մարմինների կողմից արված դիտողությունների և առաջարկությունների վերաբերյալ
	Հ/հ
	Առաջարկության հեղինակը
	Առաջարկության 
բովանդակությունը
	Եզրակացություն

	1.
	Արդարադատության նախարարություն

20.03.2020թ. 

N 01/27.1/8284-2020
	1. Նախագծի 1-ին կետի 7-րդ ենթակետով առաջարկվող կարգավորումների համաձայն՝ բնակելի տարածության վարձակալության դիմաց դրամական փոխհատուցումը վճարվում է նոտարական կարգով հաստատված կամ Հայաստանի Հանրապետության կառավարության 2011 թվականի դեկտեմբերի 22-ի N 1851-Ն որոշմամբ նախատեսված օրինակելի ձևով կնքված պայմանագրում նշված օրվանից, սակայն ոչ ավելի, քան սույն կարգով սահմանված պահանջները բավարարող շահառուի դիմումը և անհրաժեշտ փաստաթղթերը զորամասում մուտքագրվելու ամսվա 1-ից սկսած՝ շահառուի հաշվեհամարին յուրաքանչյուր ամսվա համար անկանխիկ փոխանցում կատարելու միջոցով: Այս առումով հիշյալ դրույթներն ամհրաժեշտ է հստակեցնել, քանի որ պարզ չէ «սակայն ոչ ավելի, քան» եզրույթը վերաբերում է ժամկետին, թե վճարմանը:
Անհրաժեշտ է նաև հստակեցնել, թե շահառուի ծառայության վայրի զորամասի հրամանատարը ինչ ժամկետում է որոշում կայացնում՝ շահառուին բնակելի տարածության վարձակալության դիմաց դրամական փոխհատուցում տրամադրելու մասին:

2. Նախագծի 1-ին կետի 8-րդ ենթակետի «գ» պարբերությամբ և 9-րդ ենթակետերով նախատեսված լրացումները առաջարկում ենք նախատեսել կարգի առանձին կետերի՝ համապատասխանաբար 13.1-րդ և 14.1-րդ կետերի տեսքով:
3. Նախագծի 1-ին կետի 9-րդ ենթակետով կատարվող լրացման համաձայն՝ բնակելի տարածության վարձակալության դիմաց դրամական փոխհատուցում ստացող շահառուին նույն վարչատարածքային միավորի (համայնքի) տարածքում տեղակայված մեկ զորամասից մեկ այլ զորամասում ծառայության նշանակվելու դեպքում փոխհատուցում ստանալու իրավունքը չի դադարում և շարունակվում է փոխհատուցման վճարումը նոր զորամասից՝ վերջինիս հրամանատարի հրամանով և շահառուին նախկին զորամասի անձնակազմի ցուցակներից հանելու օրվան հաջորդող օրվանից, որի նպատակով շահառուն նոր զորամասի հրամանատարին ներկայացնում է դիմում, ինչպես նաև շահառուի բնակարանային գործը նախկին զորամասից փոխանցվում է նոր զորամաս: Այս առումով անհրաժեշտ է հստակեցնել, արդյոք այս դեպքում շահառուի կողմից նոր զորամասի հրամանատարին որևէ փաստաթուղթ ներկայացնելու անհրաժեշտություն չի առաջանում:
	Դիտարկումն անհասկանալի է, կարծում ենք, որ որևէ դրույթ հստակեցման կարիք չունի, քանի որ կարգավորումը վերաբերում է թե ժամկետին, և թե վճարմանը, այն է. դրամական փոխհատուցումը վճարվում է պայմանագրում նշված օրվանից, սակայն ոչ ավելի, քան դիմումը և անհրաժեշտ փաստաթղթերը զորամասում մուտքագրվելու ամսվա 1-ից սկսած:
Ընդունվել է, 7-րդ ենթակետում կատարվել է լրացում:
Ընդունվել է:

Ընդունվել է, 10-րդ ենթակետում կատարվել է լրացում, որի համաձայն շահառուն ներկայացնում է դիմում:

	2.
	Ֆինանսների նախարարություն 

28.03.2020թ. 

N 01/8-5/4701-2020
	Դիտողություններ և առաջարկություններ չկան:
	Ընդունվել է ի գիտություն:


	3.
	Ազգային անվտանգության ծառայություն

30.03.2020թ. 
N 11/251
	Առաջարկում ենք ՀՀ ազգային անվտանգության ծառայության մասով պահպանել որոշմամբ սահմանված կարգի 6-րդ կետի կարգավորումները և ՀՀ ազգային անվտանգության ծառայությունում շահառուին բնակելի տարածության վարձակալության դիմաց դրամական փոխհատուցում տրամադրելու գործընթացն ապահովել ծառայությունում ստեղծված բնակարանային հարցերով զբաղվող հանձնաժողովի կողմից: 
	Առաջարկությունը հասկանալի է, սակայն գործող կարգում կատարվող փոփոխությունների կառուցվածքը և բովանդակու-թյունն այնպիսին է, որ հնարավոր չէ համատեղել առաջարկվող կարգավորումները և գործող հանձնաժողովային կարգը: Աշխատանքային քննարկման արդյունքում առաջարկությունն ընդունվել է մասամբ, նախագծի 1-ին կետի 2-րդ ենթակետը լրամշակվել է:  

	4.
	Ոստիկանություն

31.03.2020թ. 

N 1/21/11814-2020
	Դիտողություններ և առաջարկություններ չկան:
	Ընդունվել է ի գիտություն:


	5.
	Կադաստրի կոմիտե

20.03.2020թ. 

N ՍԹ5/1862-2020
	Դիտողություններ և առաջարկություններ չկան:
	Ընդունվել է ի գիտություն:


	6.
	ՀՀ մարդու իրավունքների պաշտպան


	Սահմանված ժամկետում առաջարկություններ չեն ներկայացվել:
	

	7.
	Վարչապետի աշխատակազմի սոցիալական հարցերի վարչություն

04.05.2020թ. 02/10.3/18452-2020
	1. Նախագծի 1-ին կետի 4-րդ ենթակետում սահմանվում են այն փաստաթղթերը, որոնք պետք է ներկայացնի շահառուն՝ բնակելի տարածության վարձակալության դիմաց դրամական փոխհատուցում ստանալու նպատակով: Ներկայացվող փաստաթղթերի ցանկում բացակայում է վարձակալության պայմանագիրը ներկայացնելու վերաբերյալ դրույթը, սակայն որոշմամբ հաստատված է, որ «պայմանագրային զինծառայողին ծառայության վայրում ծառայողական բնակարանով չապահովելու դեպքում այլ բնակելի տարածություն վարձակալելու դիմաց դրամական փոխհատուցում վճարվում է վարձակալության մասին պայմանագրում նախատեսված չափով, սակայն ոչ ավելի, քան...»: Այս պարագայում հասկանալի չէ, թե ինչպես է հաշվարկվելու փոխհատուցման ենթակա գումարը՝ առանց վարձակալության պայմանագիր ներկայացնելու:

2. Նախագծի 1-ին կետի 10-րդ ենթակետով սահմանվում է, որ շահառուին նույն վարչատարածքային միավորի (համայնքի) տարածքում տեղակայված մեկ զորամասից մեկ այլ զորամասում ծառայության նշանակելու դեպքում փոխհատուցում ստանալու իրավունքը չի դադարում: Պարզ չէ, թե շահառուի բազմաբնակավայր  համայնքի տարածքում տեղակայված մեկ զորամասից մեկ այլ զորամասում ծառայության նշանակվելու դեպքում ինչ կարգավորումներ են նախատեսվում և ինչ գործընթաց պետք է հետևի զինծառայողի նշանակմանը:

3. Առաջարկում ենք որոշմամբ հաստատված կարգի 4-րդ կետի վերջին նախադասությունը համապատասխանեցնել «Կառավարության կառուցվածքի և գործունեության մասին» ՀՀ օրենքին: 


	Ընդունվել է, 5-րդ ենթակետում կատարվել է լրացում:

Ընդունվել է, 11-րդ ենթակետում կատարվել է լրացում:

Ընդունվել է, լրացվել է նոր 1-ին ենթակետ:



	8.
	Նախագիծը տեղադրվել է www.e-draft.am կայքում՝ հանրային քննարկման նպատակով
	Հանրային քննարկման վերաբերյալ կազմվել է առանձին ամփոփաթերթ:

